Anerchiad Agoriadol gan Richard Parry 

Amcan arfaethedig y cyflwyniad yw rhoi trosolwg strategol o’r Consortiwm a dangos  ymrwymiad y Cyfarwyddwyr i weithio consortiwm cydweithredol a chynhwysol.
Croeso i chi gyd fel cyfranogwyr. Yma hefyd heddiw mae aelodau o Grwpiau Gweithrediadol y Consortiwm, Penaethiaid Gwasanaeth, Cyfarwyddwyr Cynorthwyol a Chyfarwyddwyr. Croeso cynnes i Sara Harvey (Cydlynydd Rhanbarthol WLGA), Chris Llewelyn (WLGA), Sylvia Lyndoe (y Cynulliad), Richard Clarke (y Cynulliad) a David Brunton, sy’n gwerthuso’r prosiect.
Daeth gwaith consortiwm i fodolaeth ym myd Addysg yng Nghymru gyda gweithredu’r Asesiad Trothwy a Rheoli Perfformiad i Athrawon tua 6 mlynedd yn ôl. Bu Cyfarwyddwyr yng Nghymru’n llwyddiannus yn eu cais am gyflwyno’r gwaith ar gyfer yr agweddau hyn a sefydlwyd 5 consortiwm – y de-orllewin a’r canolbarth, y gogledd-ddwyrain, y gogledd-orllewin, y de a chanol/de. Cyfarwyddwr Addysg Môn, Richard Parry Jones, fu’n arwain y datblygiad hwn ac mae’n parhau i gydlynu’r gwaith dros Gymru.  Rydym yn ddiolchgar i Richard am ei benderfyniad i wireddu’r datblygiad hwn. Wrth i asesiad trothwy a rheoli perfformiad ddod a mynd, roedd y consortia mewn sefyllfa ddelfrydol i gynghori a chyflwyno ailfodelu’r gweithlu.
Mae Consortiwm De-orllewin a Chanolbarth Cymru’n cynnwys chwe awdurdod – Abertawe fel yr awdurdod blaen, Castell-nedd Port Talbot, Sir Gaerfyrddin, Ceredigion, Powys a Sir Benfro. Mae 666 o ysgolion a Gwasanaethau Addysgu - 564 cynradd, 68 uwchradd, 10 arbennig a 24 Gwasanaeth (gan gynnwys unedau cyfeirio disgyblion). Mae hyn yn cynrychioli 32% o ysgolion Cymru Wales – bron i draean. O ran iaith, mae’r rhaniad bron yn gyfartal rhwng Cymraeg (48%) a Saesneg (52%).
Mae Consortiwm De-orllewin a Chanolbarth Cymru’n sefydliad llwyddiannus, effeithlon a chydweithredol sydd â hanes o weithio’n agos gyda Llywodraeth Cynulliad Cymru. Mae wedi llwyddo i gyflawni canlyniadau cadarnhaol mewn meysydd megis Asesiad Trothwy Athrawon, Rheoli Perfformiad Athrawon a Phenaethiaid, ailfodelu’r gweithlu a datblygiad proffesiynol parhaus. Cydnabyddir manteision gweithio fel consortiwm gan yr holl awdurdodau  perthnasol.  Mae datblygiad y consortiwm wedi’i seilio ar femorandwm cytundeb a lofnodwyd gan y chwe chyfarwyddwr a phrif weithredwr. Mae’r holl awdurdodau wedi ymrwymo’n llawn i barhad a datblygiad y consortiwm.  Mae llwyddiant ac effeithiolrwydd y consortiwm wedi’i gydnabod gan Gymdeithas Cyfarwyddwyr Addysg Cymru (ADEW), adrannau Llywodraeth Cynulliad Cymru a phenaethiaid o fewn y consortiwm.

Gorchwyl y Consortiwm yw gweithio’n gydweithredol, darparu cefnogaeth y naill i’r llall, adeiladu ar waith llwyddiannus awdurdodau unigol a’r gwaith cydweithredol a wnaed i sicrhau safon iaith a hyrwyddo dwyieithrwydd.  Mae ei ffocws ar wella ysgolion, a chodi safonau cyrhaeddiad a chyflawniad yr holl ddisgyblion mewn amgylchedd cynhwysol.
Mae holl awdurdodau’r consortiwm yn cydnabod manteision gweithio fel consortiwm.  Rydym yn derbyn bod peryglon, ac nad yw newid yn broses cysurus.  Mae’r holl awdurdodau wedi ymrwymo’n gadarn i barhad a datblygiad pellach gweithio fel consortiwm.  Mae strwythur y Consortiwm yn dyst i’r ymrwymiad hwn, gyda’r Cyfarwyddwyr yn cyfarfod bob hanner tymor, a Grŵp Strategol y Cyfarwyddwyr Cynorthwyol/Penaethiaid Gwasanaeth yn cyfarfod bob mis ac yn adrodd i grŵp y Cyfarwyddwyr. Mae hynt y datblygiadau’n cael ei fonitro gan Brif Weithredwyr ac Arweinwyr y chwe Chyngor.
Wrth i ni ystyried yr hyn rydym yn ei wneud yn y consortiwm, dylem sicrhau ein bod yn deall y cyd-destun ehangach sy’n cysylltu â’r agenda genedlaethol. Mae hyn yn cynnwys yr ymgyrch i :

· weithio drwy rannu gwasanaethau/partneriaethau
· cyflwyno gwasanaethau sy’n canolbwyntio ar ddinasyddion
· Creu’r Cysylltiadau yn gyffredinol
· y Ddeddf Plant
Mae’r adroddiad Beecham diweddar, Y Tu Hwnt i’r Ffiniau, yn gwneud datganiad clir  (para 6.16-18) mewn perthynas â gweithio rhanbarthol mwy effeithiol ac effeithlon ar draws Cymru:
‘ Nid oes un patrymlun ar gyfer Cymru gyfan – rhaid i newid gael ei ysgogi gan arweinyddiaeth leol, a’i gefnogi a heb ei orfodi gan Lywodraeth y Cynulliad……………..Mae’r ymagwedd hon yn fwy na gosod strwythurau newydd.  Mae’n gofyn llawer gan yr arweinwyr yn genedlaethol ac yn lleol, iddynt sefydlu a rheoli patrwm o drefniadau cyflwyno a luniwyd i gael cydbwysedd rhwng mynediad ac arbenigedd lleol, ac amrywiaeth a safonau gofynnol, a fydd yn rhoi’r gwasanaeth gorau i’r dinasyddion.’
ond mae hefyd yn pwysleisio’r dewis arall
‘Mae hyn yn herio’r holl sefydliadau cyflwyno gwasanaeth i ganolbwyntio eu hegni ar unwaith ar newid a fydd yn gwella perfformiad. Ac os na cheir gwelliant sylweddol, bydd y pwysau i ad-drefnu strwythurol yn cynyddu a phosibilrwydd o danseilio dichonoldeb y model sy’n canolbwyntio ar ddinasyddion. 
Bydd datblygu’r Consortiwm yn galluogi Awdurdodau i fynd i’r afael â’r agenda genedlaethol, llwyddo i weithio mewn partneriaeth ac fel rhanbarthau ac ar yr un pryd, caniatáu i bob Awdurdod gadw’i ethos unigol.  Bydd Addysg a’r gwasanaethau Dysgu’n arwain y ffordd i feysydd gwasanaeth eraill yr Awdurdod.
Fel y dywedais, mae peryglon a phroblemau sylweddol y bydd yn rhaid i ni eu hwynebu wrth ddatblygu’r ffordd hon o weithio, ond bydd y manteision yn enfawr. 
Manteisiwch ar y cyfle i glywed gan y rheiny sy’n ymwneud yn uniongyrchol ag arwain datblygiadau.
Cyfrannwch at y meddyliau.

Helpwch i gyflawni’r newidiadau angenrheidiol.

Rhannwch y negeseuon ag eraill yn eich awdurdod lleol.
Gadewch i ni weithio gyda’n gilydd i godi safonau a rhoi’r cyfleoedd gorau i blant a phobl ifanc i gyrraedd eu potensial o leiaf.
